
TASVIRIY SAN’AT 
DARSLARIDA ESHITISHDA 

NUQSONI BO‘LGAN 
O‘QUVCHILARNING BADIIY-

IJODIY QOBILIYATLARINI 
RIVOJLANTIRISH

Xushvaqtov Abror Doniyor o‘g‘li
Nizomiy nomidagi O‘ZMPU 

Surdopedagogika va maxsus pedagogikaning
klinik asoslari kafedrasi o‘qituvchisi

Annotatsiya: Eshitishda nuqsoni bo‘lgan o‘quvchilarning o‘ziga xos sensor-psixologik xususiyatlari hamda ularning 
badiiy-ijodiy qobiliyatlarini tasviriy san’at darslarida rivojlantirish metodikasi yoritilgan. Eshitish nuqsonini vizual va taktil 
idrok orqali kompensatsiya qilish, o‘quvchilarning ijodiy tafakkurini boyitishda innovatsion va multimodal usullardan foy-
dalanish masalalari tahlil etilgan. Shuningdek, tasviriy faoliyat jarayonida estetik did, fantaziya, intuitiv tafakkur va psixo-
motor ko‘nikmalarni shakllantirishning pedagogik imkoniyatlari ochib berilgan.

Kalit so‘zlar: tasviriy san’at, eshitishda nuqson, kompensatsiya, vizual idrok, ijodiy qobiliyat, taktil sezgi, badiiy tafakkur, 
fantaziya, estetik his-tuyg‘u, intuitsiya, psixomotor ko‘nikmalar.
Abstract: The sensory-psychological characteristics of hearing-impaired students and the methodology for developing 
their artistic and creative abilities in fine arts lessons are examined. Particular attention is given to the compensation 
of hearing impairment through visual and tactile perception, as well as to the application of innovative and multimodal 
methods aimed at enriching students’ creative thinking. The study also highlights the pedagogical potential of developing 
aesthetic perception, imagination, intuitive thinking, and psychomotor skills through artistic activities.

Key words: fine arts, hearing impairment, compensation, visual perception, creative ability, tactile sensation, artistic 
thinking, fantasy, aesthetic feeling, intuition, psychomotor skills.
Аннотация: Освещаются специфические сенсорно-психологические особенности учащихся с нарушениями 
слуха, а также методика развития их художественно-творческих способностей на уроках изобразительного искус-
ства. Проанализированы вопросы компенсации нарушений слуха посредством визуального и тактильного вос-
приятия, а также применения инновационных и мультимодальных методов в развитии творческого мышления 
учащихся. Особое внимание уделено педагогическим возможностям формирования эстетического восприятия, 
фантазии, интуитивного мышления и психомоторных навыков в процессе художественной деятельности.

Ключевые слова: изобразительное искусство, нарушение слуха, компенсация, визуальное восприятие, твор-
ческие способности, тактильные ощущения, художественное мышление, фантазия, эстетическое чувство, инту-
иция, психомоторные навыки.

KIRISH
Zamonaviy taʼlim tizimida har bir bolaning shaxsiy qobiliyatlari va individual ehtiyojlarini hisobga olish 

muhim ahamiyat kasb etadi. Bu jihatdan, eshitishida nuqsoni boʻlgan oʻquvchilarni tasviriy sanʼat darslarida 
qatnashish jarayonida ularning badiiy-ijodiy qobiliyatlarini rivojlantirish muammosi dolzarb hisoblanadi. Eshitish 
qobiliyatining cheklanganligi bolalarning muloqot, ijtimoiylashuv va bilim olish jarayonlariga taʼsir koʻrsatishi 
bilan birga, ularning ijodiy ifoda vositalarini topishida ham muayyan qiyinchiliklarni keltirib chiqaradi. Shu bois, 
tasviriy sanʼat kabi vizual vositalar asosida ishlash eshitishida nuqsoni boʻlgan oʻquvchilar uchun ijodiy imkoni-
yatlarni ochib beruvchi muhim omil hisoblanadi.

Bolalar uchun tasviriy faoliyat qandaydir hayotiy, noyob, yangi va ko‘pgina imkoniyatlarni o‘zida qamrab 
olgan jarayondir. Bu faoliyatda bolalar qayta aloqaga kirishish, shakllarning tashqi ko‘rinishini tasvirlash va 
tartibga solish, ranglarni ajrata olish, his qilish, voqeani kuzatish hamda kompozitsiyalarni birlashtirish kabi 
vaziyatlarga duch keladilar. Bolalar ish faoliyatida hayotiy tajribalariga aloqador ko‘pgina turli elementlar 
va kechinmalar aks ettiriladi. Eshitishda nuqsoni bo‘lgan bolalarning bolalikda orttirgan tajribasi qandaydir 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

384

2026-yil, may, 5(3)-son

ma’noda universal xarakterga ega bo‘ladi. Ilmiy tadqiqotlarda eshitish qobiliyati cheklangan bolalarning tasviriy 
faoliyatida vizual-idrok qobiliyatlarining ustuvorligi, ranglar va shakllar orqali oʻz his-tuygʻularini ifodalashdagi 
mahorati qayd etilgan. Biroq, mazkur mavzu boʻyicha amaliy metodik yondashuvlar va pedagogik texnologi-
yalar yetarli darajada ishlab chiqilmaganligi dolzarb muammo sifatida qolmoqda.

O‘quvchilarni hayotga va keyingi ta’lim bosqichlariga tayyorlash tizimining samarali ishlashiga erishishni 
ta’minlash uchun umumta’lim maktabi va oilada ularning keng qamrovli faoliyatini ta’minlaydigan pedagogik 
sharoit yaratish zarur. Bu esa o‘quvchilarda atrof-olam hamda undagi voqea va hodisalarni anglash ko‘nikma-
larini rivojlantirish vositasida ularning hayotga tayyor bo‘lishlarini, bu jarayonda lozim bo‘ladigan maqsadga inti-
luvchanlik, vatanparvarlik, o‘rtoqlari va tengdoshlariga do‘stona munosabat, ularni tushunish, mehnatsevarlik 
kabi ma’naviy-axloqiy sifatlarni shakllantirishga yordam beradi. Ayniqsa, tasviriy san’at va amaliy mashg‘ulotlar 
bu borada keng imkoniyatlarga ega.

Tasviriy san’at darslarida badiiy-ijodiy qobiliyatni shakllantirish shunchaki rasm chizish texnikasini o‘rgatish 
emas, balki o‘quvchida dunyoni estetik idrok etish va uni vizual obrazlar orqali ifodalash mahoratini uyg‘otishdir. 
Bu jarayon jahon adabiyotida ham ko‘p bora ta’kidlanganidek, inson qalbining eng chuqur qatlamlarini yuzaga 
chiqarishga xizmat qiladi.

Tasviriy san’atda badiiy-ijodiy qobiliyatning tarkibiy qismlari insonning intellektual, hissiy va texnik imkoni-
yatlarini birlashtiruvchi murakkab tizimdir.

Bu tizimning birinchi va eng asosiy bo‘lagi badiiy idrok va kuzatuvchanlik bo‘lib, u ijodkorga borliqni oddiy 
ko‘z ilg‘amas tafsilotlarigacha ko‘rish va ulardagi estetik mohiyatni anglash imkonini beradi.

Ikkinchi muhim qism – ijodiy tasavvur va fantaziya bo‘lib, u rassomga real hayot elementlaridan mutlaqo 
yangi, original obrazlar yaratishga xizmat qiladi.

Keyingi tarkibiy qismlar – badiiy tafakkur va intuitsiya bo‘lib, ular asarning g‘oyaviy va kompozitsion yaxlit-
ligini ta’minlaydi. Shuningdek, estetik his-tuyg‘u qobiliyatning tarkibiga kirib, u ijodkorning asarga o‘z emotsional 
munosabatini singdirishiga yordam beradi; busiz asar jonsiz texnik chizmaga aylanib qoladi.

Nihoyat, psixomotor ko‘nikmalar yoki qo‘l mahorati barcha ichki kechinma va g‘oyalarni moddiy shaklga, 
ya’ni rasmga ko‘chirishning texnik vositasidir. Shunday qilib, badiiy-ijodiy qobiliyat o‘tkir nigoh, boy tasavvur, 
teran fikr, nozik qalb va mahoratli qo‘llarning o‘zaro uyg‘unligidan tashkil topadi.

Tasviriy san’at va texnologiya darslari o‘quvchilarning nafaqat estetik didini rivojlantiradi, balki ularning 
atrof-olamni ilmiy va badiiy jihatdan anglash, tahlil qilish hamda ijodiy fikrlash qobiliyatlarini ham shakllantiradi. 
Chizish, loyihalash va amaliy faoliyat turlari orqali o‘quvchilar o‘z his-tuyg‘ularini ifodalashga, go‘zallikni ko‘rish 
va qadrlashga, amaliy ko‘nikmalarni egallashga o‘rganadilar. Bu esa ularning keyingi ta’lim bosqichlariga va 
mustaqil hayotga psixologik, intellektual hamda amaliy jihatdan tayyor bo‘lishlariga xizmat qiladi.

Maktab ta’limi o‘quvchilarni hayotga tayyorlash bilan birga, ularning kelajakda muvaffaqiyatli shaxs bo‘lib 
yetishishi uchun mustahkam poydevor yaratadi. Bu jarayonda o‘quvchining har tomonlama rivojlanishini ta’min-
lash, zamonaviy talablar asosida pedagogik yondashuvlarni takomillashtirish, fanlararo integratsiyani kuchayti-
rish va oila bilan hamkorlikda ishlash muhim ahamiyat kasb etadi. Faqatgina bunday yondashuv orqali jamiyat-
imizning munosib, bilimli, ma’naviy boy va raqobatbardosh avlodini tarbiyalab yetishtirish mumkin.

MAVZUGA OID ADABIYOTLAR SHARHI
Eshitishida nuqsoni bo‘lgan bolalarni o‘qitish va ularning ijodiy qobiliyatlarini rivojlantirish masalasi maxsus 

pedagogika va surdopedagogika yo‘nalishida ko‘plab tadqiqotchilar tomonidan o‘rganilgan.
F.J. Alimxo‘jaeva zaif eshituvchi bolalarda eshitish qobiliyatini rivojlantirishda didaktik materiallardan foyda-

lanishning pedagogik ahamiyatini asoslab bergan.[1] Tadqiqotlarda vizual vositalar, ko‘rgazmali materiallar va 
sezgi organlari orqali ta’limni tashkil etish o‘quvchilarning bilish faolligini oshirishi ta’kidlangan.

A. Nazarov esa eshitishida nuqsoni bo‘lgan bolalar ta’limida maxsus pedagogik yondashuvlarning muhim-
ligini ko‘rsatib, korreksion ta’limning psixologik va metodik asoslarini yoritgan.[4]

Tasviriy san’at darslarining o‘quvchilar ijodiy tafakkurini rivojlantirishdagi ahamiyati Z.N. Mamarajabova 
va K.G‘. Sadirovalarning ilmiy-metodik ishlarida keng yoritilgan.[2] Mualliflar eshitishida nuqsoni bo‘lgan bolalar 
bilan ishlashda multimodal metodlardan, jumladan, vizual, taktil va amaliy mashqlardan foydalanish samarali 
natija berishini qayd etadilar.

N.Yu. Yusupova, M.U. Hamidova, N.Q. Abidova hamda M.Yu. Pardayevaning maxsus metodik qo‘llan-
masida tasviriy san’at va qo‘l mehnati mashg‘ulotlari orqali bolalarning estetik didi, mayda motorikasi va ijodiy 
faolligini rivojlantirish usullari ilmiy asoslangan.[5]

L.S. Vygotskiyning pedagogik-psixologik qarashlari alohida ehtiyojli bolalar rivojlanishida ijtimoiy muhit va 
faoliyatning muhim o‘rin tutishini ko‘rsatadi.[3]

Zamonaviy xorijiy tadqiqotlarda ham eshitishida nuqsoni bo‘lgan o‘quvchilarning tasviriy faoliyat orqali o‘z 
fikr va his-tuyg‘ularini erkin ifodalashi ularning kreativ tafakkurini rivojlantirishga xizmat qilishi ta’kidlanadi.[6]

[7] Shu jihatdan, tasviriy san’at darslarida innovatsion pedagogik texnologiyalarni qo‘llash eshitishida nuqsoni 
bo‘lgan bolalarning badiiy-ijodiy salohiyatini rivojlantirishda muhim omil sifatida baholanadi.

TADQIQOT METODOLOGIYASI
Eshitishida nuqsoni bo‘lgan o‘quvchilar bilan tasviriy san’at darslarini tashkil etishda quyidagi fundamental 

pedagogik tamoyillarga tayaniladi:

1.	 Maksimal vizuallik: dars jarayonidagi har bir tushuncha, topshiriq va qoida yuqori sifatli slaydlar, real 
predmetlar, reproduksiyalar va pedagogik chizmalar bilan ta’minlanishi shart.

2.	 Kompensatorlik faoliyati: axborotni qabul qilishda yetishmayotgan quloq a’zosining o‘rni ko‘rish, hid 
bilish va taktil (ushlab ko‘rish) sezgilari yordamida to‘ldiriladi.

3.	 Nutq va harakat uyg‘unligi: yangi terminlar va tasviriy san’at qoidalari daktil (barmoq alifbosi), imo-ishora 
hamda doskadagi yozma matn shaklida parallel ravishda ko‘rsatiladi.

Badiiy-ijodiy qobiliyatlarni rivojlantirish usullari

O‘quvchilarning reproduktivlikdan (shunchaki nusxa ko‘chirishdan) uzoqlashib, mustaqil ijodiy tafakkur 
yuritishini ta’minlash uchun quyidagi metodlar samarali hisoblanadi:

1.	 Bosqichma-bosqich vizual pedagogik namoyish: o‘qituvchi doskada yoki individual ekranda kompozit-
siya qurish, shakl berish va shtrixlash jarayonini jonli tarzda ketma-ket bajarib ko‘rsatadi.

2.	 Taktil-sensorli mashqlar: tasvirlanadigan predmetni (masalan, mevalar, loydan yasalgan figuralar, 
barglar) chizishdan oldin bolalar ularni ushlab, shakli va teksturasini qo‘llari bilan his qiladilar. Bu xotirada 
kuchli fazoviy model yaratadi.

3.	 Erkin assotsiatsiyalar va rang terapiyasi: o‘quvchilarga ma’lum bir his-tuyg‘uni (masalan, quvonch, 
g‘am, tinchlik) so‘z bilan emas, ranglar gammasi, piksellar hamda kutilmagan chiziqlar shaklida vizual 
ifodalash topshiriladi.

4.	 Noan’anaviy rasm chizish texnikasi: barmoqlar bilan chizish, shtamp, monotipiya, klyaksografiya va 
kollaj usullari bolalarda qo‘rquv hissini yo‘qotadi hamda ijodiy erkinlik beradi.

TAHLIL VA NATIJALAR
Tasviriy san’at darslarida ushbu interaktiv va multimodal metodikadan foydalanilganda, eshitishda nuqsoni 

bo‘lgan bolalarda quyidagi ijobiy o‘zgarishlar kuzatiladi:

1.	 Chizilgan rasmlarda stereotipik (bir xil, nusxa) elementlar kamayadi va originallik darajasi oshadi.

2.	 Bolalar rasm qog‘ozidagi bo‘shliqlarni fon elementlari va mayda detallar bilan boyitishni (detallashtirishni) 
boshlaydilar.

3.	 Mayda motorika va ko‘rish-harakat koordinatsiyasi yaxshilanadi, bu esa ularning texnik darslarda ham 
faolligini oshiradi.

XULOSA VA TAKLIFLAR
Eshitishda nuqsoni bo‘lgan o‘quvchilar cheksiz ijodiy salohiyatga ega guruhdir. Tasviriy san’at darslarida 

an’anaviy ma’ruzalardan voz kechib, daktil-vizual sinxronizatsiya, taktil-sensorli mashqlar hamda noan’anaviy 
chizish texnikalarini qo‘llash orqali ularning badiiy-ijodiy qobiliyatlarini yuqori bosqichga olib chiqish mumkin. 
Bu nafaqat ularning estetik tarbiyasini shakllantiradi, balki kelajakda kompyuter grafikasi, dizayn va xalq hunar-
mandchiligi kabi sohalarda yetuk mutaxassis bo‘lib yetishishlariga zamin yaratadi.

Tajriba natijalari bo‘yicha olingan ma’lumotlar shundan dalolat beradiki, maxsus maktab-internatlarda kar 
va zaif eshituvchi o‘quvchilarni o‘qitish jarayonida badiiy-ijodiy qobiliyatlari juda sekin rivojlanadi va bunday 
o‘ziga xoslik eshitish idrokining o‘ziga xosligi bilan asoslanadi. Shuning uchun badiiy-ijodiy qobiliyatlarni rivoj
lantirishda eshitishida nuqsoni bo‘lgan boshlang‘ich sinf o‘quvchilarining o‘ziga xos ta’limiy ehtiyojlarini hisobga 
olgan holda psixologik-pedagogik shart-sharoitlarni yaratish talab etiladi.

Tasviriy san’at ta’lim metodikasini ishlab chiqishda eshitishida nuqsoni bo‘lgan bolalarning badiiy-ijodiy 
qobiliyatlarini rivojlantirish bo‘yicha korreksion pedagogik ishlarning aniq tizimini aniqlash uchun ta’limning 
ham umumiy, ham xususiy tamoyillariga tayandik. Shunday qilib, maxsus maktab ta’lim muassasalarida eshiti
shida nuqsoni bo‘lgan o‘quvchilarning o‘ziga xos ta’lim ehtiyojlarini hisobga olgan holda psixologik-pedagogik 
sharoitlar yaratildi. Ta’limiy tadqiqot shuni ko‘rsatdiki, eshitishda nuqsoni bo‘lgan o‘quvchilarda badiiy-ijodiy 
qobiliyatni rivojlantirish ularning dunyoqarashi, tafakkuri va faoliyatini oshirishga xizmat qiladi.

Foydalanilgan adabiyotlar ro‘yxati:
1.	 Alimxo‘jaeva F.J. Zaif eshituvchi bolalar eshitish qobiliyatini rivojlantirishda didaktik materiallardan foydalanish: p.f.n. 

diss. avtoref. – M., 1992. 
2.	 Mamarajabova Z.N., Sadirova K.G‘. Tasviriy san’atini o‘qitish texnologiyasi (eshitishda nuqsoni bo‘lgan bolalar 

misolida): o‘quv qo‘llanma. – Toshkent, 2024. 
3.	 Vygotskiy L.S. Pedagogicheskaya psixologiya. – M.: Pedagogika, 1991. 
4.	 Nazarov A. Maxsus pedagogika: eshitishida nuqsoni bo‘lgan bolalar ta’limi. – Toshkent, 2018. 
5.	 Yusupova N.Yu., Hamidova M.U., Abidova N.Q., Pardayeva M.Yu. Tasviriy san’at va qo‘l mehnatiga o‘qitish maxsus 

metodikasi. – Toshkent, 2018. 
6.	 Development of Visual Activity of Students with Hearing Impairment. // Propulsion Tech Journal. – 2023. 
7.	 The Difference in the Creativity of People Who Are Deaf or Hard of Hearing. // PMC, MDPI. – 2023.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

